CASTELO DE XABÓNS
I.- DESCRIPCIÓN

Trátase da creación dun negocio cuxa actividade consistirá na fabricación artesanal e venda de xabóns a partir de aceite usado.

Trátase dunha empresa creada por membros da comunidade educativa do IES Monte Castelo de Burela co obxectivo de financiar viaxes culturais do seu alumnado así como outros proxectos levados a cabo polo Centro.
A nosa data de creación corresponde ao curso académico 2015-16. Tno. 982 828 241. Dirección: r/ Os Matos s/n.
II.- IDENTIFICACIÓN DOS/AS EMPRESARIOS-EMPRENDEDORES/AS

Correspóndense con persoas que teñen realizado xabóns caseiros durante moito tempo, tal e como ocorre coas nosas avoas; quen transmitiron a receita aos seus fillos e netos. Tamén é posible entrar no sector adquirindo unha formación previa para logo realizar a actividade, como sería o noso caso.

III.- DESCRICIÓN DO PRODUTO

Para obter o aceite proxectamos establecer acordos con bares, restaurantes e hoteis do noso pobo; e a cambio, estas entidades colaboran co medio ambiente evitando o problema de ter que desfacerse destes residuos.
Ofreceremos os xabóns en catro formatos diferentes:

1. Pastillas pequenas que adoitan utilizarse para gardar un bo aroma nos caixóns, para o baño, para levalo nas viaxes, etc.
2. Pastillas máis grandes presentadas como “regalos” envoltos en papel celofán cun lazo e unha etiqueta, e tamén en bruto, para usar como produto de limpeza.
3. En forma de sales de baño

4. Barras de xabón para lavanderías e para a limpeza do fogar.
IV.- O MERCADO
Pensamos que a medida que aumenta a concienciación pola protección do medio ambiente, a xente comprará os nosos xabóns porque valoran cada vez máis o compromiso da nosa empresa co medio ambiente. Vemos o noso proxecto como algo orixinal, alternativo, ecolóxico e con bastantes posibilidades de negocio no futuro.

Os nosos clientes son particulares que compran os nosos xabóns para os seus propios fogares ou para regalalos. Con respecto a isto, tamén os ofrecemos como obsequios para eventos sociais tales como vodas, comuñóns, ceas de empresa, etc.

Sabemos que existe competencia neste sector (tendas especializadas na elaboración e venda de xabóns artesanais, tendas de produtos cosméticos, droguerías, supermercados, hipermercados, grandes superficies, etc.) pero aínda así confiamos no noso éxito porque por un lado axudamos a protexer o medio ambiente, elaboramos un produto artesanal e por último, autofinanciamos as nosas actividades extraescolares.
Co propósito de incrementar as nosas vendas poderíamos contactar con asociacións de ecoloxistas para facer campañas publicitarias con elas. Sería tamén interesante crear unha páxina web que servise para darnos a coñecer e realizar pedidos. Por último, o “boca a boca” tamén é unha forma que funcionaría moi ben para darnos a coñecer.

